
1. Introducción 

A análise da Lei de cooperativas de Galicia, Lei 5/1998 do 18 de de-
cembro, que entrou en vigor en marzo de 1999 segundo a súa Disposi-
ción Final número 1, coincidindo practicamente no tempo coa normativa 
propia neste sector de Andalucía, Valencia, Estremadura, Aragón e Madrid, 
necesariamente ten que comezar salientando a profunda alteración do 
marco normativo vixente sobre a materia como consecuencia da entrada 
en vigor non soamente desta lei senón tamén posteriormente da Lei es-
tatal 27/1999, do 16 de xullo, de cooperativas, o que ofrece un tema de 
análise e reflexión sobre o propio modelo cooperativo, que, polo seu in-
terese, convén destacar dende o principio. 

Nun proceso de globalización, no que as barreiras ós intercambios co-
merciais se disolven e a competencia aumenta, as sociedades cooperati-
vas preséntanse como a forma máis adecuada para introducir modificacións 
nas estmcturas das empresas e poder así enfrontarse ás cambiantes con-
dicións dos mercados nunha posición competitiva. 

Neste contexto, o lexislador debe dotar estas sociedades de instrumentos 

organizándose para afronta-los novos desafíos económicos e empresariais 
que representa a entrada na Unión Monetaria Europea. 

A eficacia empresarial e a concentración serán os principais retos das 
sociedades cooperativas galegas para supera-lo limiar que lles permita si-
tuarse competitivamente na estructura empresarial que lles corresponde 
e no mercado. 

Tanto desde as Administracións Públicas como desde o sector privado, 
apóstase decididamente pola capacidade das cooperativas como grandes 
alternativas de desenvolvemento económico e creación de emprego esta-
ble. De feito, as propostas respecto ó fomento do emprego presentadas 
durante o ano 1999 contribúen a outorgarlle unha especial importancia 
ó movemento cooperativo e xenericamente ó sector da economía social. 

A nosa Comunidade Autónoma debe porier en marcha tódolos me-
canismos administrativos que fagan posible que as cooperativas se con-
vertan no motor do desenvolvemento económico de Galicia aproveitando 
as posibilidades que ofrece o marco europeo respecto ó fomento do co-
operativismo. 

Estamos, xa que logo, a asistir a un reforzamento do papel das coo-
perativas en Galicia, que destacan día a día sobre o conxunto da econo-
míaó contribuír e dinamizar determinados sectores productivos. Na nosa 
Comunidade existen neste momento máis de mil cooperativas en fun-
cionamento, que implican, nos procesos productivos, a cerca de cen mil 
persoas cun volume económico que supera os douscentos mil millóns de 
pesetas. Desde este punto de vista, o papel do cooperativismo como mo-
tor do desenvolvemento de Galicia é innegable, e resulta, pois, indubi-
dable a relevancia económica do cooperativismo na Comunidade galega. 

Pero tense dito moitas veces que a importancia económica do coo-
perativismo non se mide só nos seus aspectos cuantitativos, senón tamén 
nos seus aspectos cualitativos. Ademais, é necesario destacar,en relación 
con este último punto, que as sociedades cooperativas, a diferencia dou-
tras sociedades mercantís, se rexen por principios e valores plenamente 
vixentes como a autoaxuda, a solidariedade co contorno, a absoluta igual-
dade entre os socios, e a democracia interna. Por esta razón, as coopera-
tivas non só contribúen ó desenvolvemento económico: permiten tamén 
un desenvolvemento económico sostido no que o factor humano com-
pite directamente co factor capital. 

A propia exposición de motivos da lei galega fai fincapé nesta cir-
cunstancia: Reforza esta lei — afírmase— o carcícter empresarial das cooperati-
vas co obxecto de potencia-la súa intervención competitiva no mercado, 
entendéndoas como instrumentos eficaces para a creación de riqueza e a xera-
ción de emprego nos seus aspectos cuantitatívos e cualitativos, cunha función de 
destacada importancia na redistribución de recursos, así como na prestación de 
servicios de natw-eza social. 146 



2. Ámbito competencial 

A Constitución espariola xa recoñecía as virtudes deste tipo de empresas 
cooperativas ó establecer no seu artigo 129.2 que os poderes públicos pro-
moverán eficazmente as diversas formas de participación na empresa e 
fomentarán, mediante unha lexislación adecuada, as sociedades coope-
rativas. Pero o Estatuto de autonomía no seu artigo 28 so Ile atribuía a 
Galicia competencias de desenvolvemento e execución da lexislación es-
tatal en materia de cooperativas. 

Tense sinalado moitas veces que a ausencia de competencias plenas 
en materia de cooperativas supuxo, probablemente, un certo obstáculo 
para o desenvolvemento do cooperativismo galego, o cal quedaba sometido 
a normas de carácter estatal que, pola súa propia esencia e características, 
non sempre atendían nin podían atender ás características propias e di-
ferenciais da economía e das cooperativas galegas. 

En efecto, malia a indubidable relevancia do movemento cooperativo 
nalgúns sectores da economía galega, o certo é que a nosa comunidade 
non estaba entre o reducido grupo de autonomías que asumiron dende 
un inicio competencias plenas na materia. 

0 Estatuto de autonomía, reitérase, só Ile atribuía a Galicia compe-
tencias de desenvolvemento e de execución da lexislación estatal en ma-
teria de cooperativas (artigo 28). Deste xeito, a situación galega diferen-
ciábase nidiamente da que gozaban comunidades como Cataluña ou o 
País Vasco, que tiñan competencias lexislativas plenas. 

Agora ben, a dita situación de limitación competencial da nosa Co-
munidade, agravada polo carácter básico da maior parte da lexislación es-
tatal e a excesiva regulación contida na Lei 3/87, xeral de cooperativas, 
cambiou radicalmente coa aprobación da Lei orgánica 16/1995, pola que 
o Estado Ile transfire á Comunidade Autónoma de Galicia a competen-
cia lexislativa plena en materia de cooperativas. 

A partir dese momento, o lexislador autonómico atopouse cunha in-
mellorable oportunidade para adapta-la lexislación cooperativa ás carac-
terísticas propias do movemento cooperativo galego, e así o fixo a través 
da publicación da lei galega anteriormente mencionada e sobre a que versa 
o presente artigo. 

En concreto, o Consello da Xunta de Galicia aprobou o anteproxecto 
na súa reunión do 14 de marzo de 1997, e publicouse o proxecto de lei 
no Boletín Oficial do Parlamento o 16 de abril do mesmo ano, sen conse-
guir aprobalo polo remate da IV Lexislatura. Trala conseguinte paréntese, 
o proxecto foi presentado para debate e aprobación no Parlamento o 26 
de decembro de 1997, e rematou o proceso mediante a publicación da 
Lei 5/1998, de cooperativas de Galicia, no Diario Oficial de Galicia do día 

147 
	30 de decembro de 1998. 



3. Obxectivos da Lei galega de cooperativas 

Na Exposición de Motivos da Lei do 18 de decembro de 1998, de co-
operativas de Galicia, sinálase o peso desta forma empresarial de orga-
nización e ordenación dos recursos e a súa destacada importancia na 
estructura socioeconómica de Galicia. 

Dous son, sen dúbida, os trazos característicos desta lei. Por un lado, 
reforza o carácter empresarial das cooperativas e, por outro, potencia a 
autonomía da propia sociedade cooperativa. 0 seu obxectivo é claro: dota-
lo sector cooperativo de Galicia dunha regulación propia, avanzada, fle-
xible e con vontade de estabilidade, que recolla as inquedanzas das entidades 
cooperativas. 

Efectivamente, unha breve lectura deste novo texto legal permítenos 
chegar ás ditas conclusións. En primeiro lugar, a lei pretende sen disimulos 
reforza-lo carácter empresarial das cooperativas. Entende con acerto o le-
xislador galego que A expansión da economía de mercado obriga cada vez máis 
ás empresas a introducírse nos distintos mercados para poder competir e subsis-
tir, o que esixe do lexislador a necesidade e responsabilídade de adecua-los prin-
cipios cooperativos ós víndeiros tempos, dotando estas sociedades de instrumentos 
válidos e suficientes que lles permitan orientarse no seu acceso ó próximo século, 
organizándose para afronta-los novos desafíos". 

De cara a reforza-lo carácter empresarial das cooperativas, polo de-
mais, a lei adopta numerosas medidas, algunhas das cales resultan certa-
mente novas: nidia separación das competencias dos distintos órganos 
sociais, establecemento dun capital social mínimo, ampliación das posi-
bilidades de captación de recursos externos a través da figura do socio co-
laborador, etc. 

Outro grande obxectivo da nova Lei de cooperativas de Galicia consistía, 
como se dixo, na adaptación da lexislación cooperativa ás peculiaridades 
propias do movemento cooperativo galego. Segundo se manifesta na 
exposición de motivos da lei: Dispoñendo, pois, a Comunidade Autónoma de 
Galicía de competencia exclusiva en materia de sodedades cooperativas, resulta 
necesaria e prioritaría a promulgación da primeira Lei de cooperativas de 
Galicía, axustada ás especifidades propias delas e adaptada ás estructuras eco-
nómicas actuais. 

En consecuencia, resulta claro que o obxectivo primordial da lei é dota-
lo sector cooperativo de Galicia dunha regulación propia, o que resulta 
natural ó tratarse da primeira Lei de cooperativas de Galicia e ,polo tanto, 
axustada ás especificidades propias da nosa Comunidade e adaptada ás 
estructuras económicas actuais que, polo demais, resulta en consonancia 
coas máis modernas tendencias lexislativas estatais e autonómicas ante-
riormente citadas, que, igualmente, tentan reforza-lo carácter empresarial 
das cooperativas e potencia-la súa autonomía, así como, en definitiva, fo- 148 



menta-lo cooperativismo tal e como esixe o mandato constitucional con-
tido no citado artigo 129.2 da Constitución espariola. 

Os detalles do seu réxime xurídico, tales como a fiscalidade, organi-
zación, réxime económico e contabilidade, así como as modificacións esta-
tutarias e estmcturais, o asociacionismo cooperativo e as clases de coo-
perativas, supoñen, con carácter xeral, unha completa regulación axeitada 
á realidade galega do sector. 

Así pois, a nova Lei galega 5/1998 instaura no seu conxunto un com-
pleto réxime xurídico para as sociedades cooperativas que quedan den-
tro do seu ámbito de aplicación, réxime ó que terán que axustarse tanto 
as cooperativas que se constitúan no futuro como as xa constituídas con-
forme a lexislación anterior. 

Neste sentido, o réxime xurídico que instaura a Lei de cooperativas de 
Galicia está sendo determinante nos horizontes de desenvolvemento do 
cooperativismo en Galicia. As sociedades cooperativas están demos-
trando a súa gran potencialidade e, polo tanto, desde a nova lei invítase 
ó asociacionismo. 

En resumo, quero insistir no carácter transcendental desta Lei de co-
operativas para a economía galega e para o desenvolvemento de Galicia, 
e resulta agora necesario comprobar polo miúdo na realidade práctica en 
qué medida os obxectivos propostos polo lexislador foron satisfactoria-
mente cubertos, polo que cómpre analizar con detalle cada apartado da 
lei que, polo carácter certamente novo dalgunhas das súas medidas, pode 
xerar certas dúbidas na súa aplicación e interpretación diaria. 

4. Concepto e clases de cooperativas 

A Lei galega de cooperativas salienta, no seu primeiro artigo, que a coo-
perativa é unha sociedade de capital variable, que desenvolve unha empresa 
que exerce actividades socioeconómicas e presta servicios, coa finalidade 
de satisface-las necesidades e aspiracións dos seus socios; engade ade-
mais que a actuación se realiza en interese da comunidade. 

A continuación, no mesmo artigo 1, destácase que os socios terien que 
participar na actividade cooperativizada activamente, co que se quere sig-
nificar que cada socio non só ten que achegar capital e participar nos ór-
ganos sociais senón que, ademais, debe achega-lo seu traballo persoal no 
caso da cooperativa de traballo asociado ou os seus productos no caso 
das cooperativas agrarias comercializadoras. 

Na liña xa adiantada de reforza-lo carácter empresarial das coopera-
tivas a lei tenta, ó mesmo tempo, incrementa-la súa credibilidade no mer-
cado e o seu rigor empresarial, para o que establece, de xeito análogo a 

do capital social mínimo necesario de 500.000 pesetas, e deberá estar de-
bidamente acreditado o seu total desembolso desde a súa constitución. 

Outros aspectos importantes sobre o concepto son a libre adhesión e 
baixa voluntaria, a estructura e xestión democráticas, a distribución de re-
sultados en función da actividade cooperativizada realizada, así como a 
posición xa adiantada de subordinación do capital con respecto ós socios 
e á actividade cooperativa realizada, que, ó longo da lei, constitúe un im-
portante referente para a distribución de beneficios e mesmo para a fi-
xación de achegas ou para a asignación dos votos plurais. 

No artigo 7 da lei establécese o número mínimo de socios para as so-
ciedades cooperativas de primeiro e segundo grao; así, mentres as socie-
dades cooperativas de primeiro grao deberán estar integradas, cando menos, 
por catro socios, as de segundo grao estarán formadas como mínimo por 
dúas sociedades cooperativas. 

Merece destacarse a reducción do número mínimo de socios necesario 
para constituír unha cooperativa co fin de adapta-la cooperativa á reali-
dade galega co que se facilita, deste xeito, o acceso a esta fórmula empre-
sarial. 

Nesa liña anunciada de potencia-lo funcionamento empresarial das co-
operativas, préstaselle especial atención ó tratamento das operacións con 
terceiros ampliando as súas posibilidades de realización sen desnaturali-
za-la cooperativa; admítese, ademais, que o 50% do beneficio xerado por 
estas operacións sexa de libre disposición da cooperativa, en lugar de en-
vialo integramente ó fondo de reserva, como recoriecemento do risco em-
presarial asumido pola entidade e, dese xeito, permitir un máis adecuado 
dimensionamento do fondo de reserva obrigatorio ás necesidades reais. 

En concreto, no que respecta ás operacións con terceiros, o artigo 8 
da Lei de cooperativas de Galicia, dispón a posibilidade das sociedades 
cooperativas de realizar actividades e servicios cooperativizados con ter-
ceiros non socios, sempre nos termos previstos na lei e sen prexuízo das 
condicións impostas en cada momento pola normativa fiscal aplicable, 
tralo que se engade, no apartado 2 dese mesmo artigo 8, que, non obs-
tante toda sociedade cooperativa, cando por circunstancias excepcionais 
non imputables a ela operase exclusivamente cos seus socios ou con ter-
ceiros dentro dos límites establecidos na lei e lle supoña unha diminu-
ción de actividade que poña en perigo a súa viabilidade económica, poderá 
ser autorizada para realizar ou, se é o caso, ampliar actividades e servi-
cios con terceiros, por prazo non superior a un ano e ata a contía que fixe 
a autorización en función das circunstancias que concorran. 

Polo que atinxe ás clases de cooperativas, a lei galega regula numero-
sas, como as agrarias, do mar, do ensino, de consumidores e usuarios, de 
vivendas ou de servicios; destaca a regulación das agrarias no artigo 111.1, 
que as define como as integradas por titulares de explotacións agrarias, 150 

gandeiras ou forestais, que teñen por obxecto a realización de operacións 
dirixidas ó mellor aproveitamento das explotacións dos seus socios, dos 
seus elementos ou comporientes e da cooperativa, e á mellora da pobo-
ación agraria e do desenvolvemento do medio rural, así como a atender 
calquera outro fin propio da actividade agrícola, gandeira ou forestal ou 
directamente relacionado con elas. 

En Galicia, as cooperativas agrarias tradicionalmente non se limitaban 
a subministrarlles ós socios os elementos necesarios para realiza-la súa 
actividade agraria, senón que tamén na práctica, ante a falta de servicios 
xeneralizada nun marco de poboación espallada no ámbito rural galego, 
funcionaban, sen o conseguinte recoñecemento legal e os beneficios le-
gais correspondentes, como cooperativas de consumidores e usuarios ó 
lles facilitar ós socios outros bens e servicios para o uso e consumo do-
méstico ou particular do socio e do seu contorno familiar. 

Pois ben, a partir da entrada en vigor da lei galega, posibilítase que as 
cooperativas agrarias poidan facilitar bens e servicios para o consumo dos 
seus socios e dos familiares que con eles convivan, e permítelles ademais 
a realización de operacións con terceiros neste suposto, pero advírtese, 
non obstante, que se esta actividade de consumo supera o 50% da acti-
vidade principal da cooperativa, deberá crearse unha sección específica 
que a xestione. 

Nese mesmo arfigo 111 que define as cooperativas agrarias, no seu apar-
tado segundo, permítese que sexa socio dunha cooperativa agraria a com-
pañía familiar galega coa consideración de socio único e a configuración 
como unidade económica única, sempre que estea debidamente docu-
mentada e constituída formalmente polas persoas e conforme a regulación 
da Lei de Dereito Civil de Galicia, que rexerá como Dereito supletorio da 
de cooperativas, no que resulte aplicable á natureza da sociedade coope-
rativa e dos seus socios, tralo que se engade que os estatutos poderán esta-
blecer, con carácter xeral, a forma na que os membros da comunidade fa-
miliar vinculados á explotación agraria do socio ou quen conviva con el 
poidan beneficiarse das actividades e dos servicios que a cooperativa des-
envolva. 

Cada tipo de cooperativas ten, como resulta lóxico, as súas peculiari-
dades, que supoñen distintas especificacións ó réxime global adecuadas ás 
súas características, tal e como sucede coas distintas posibilidades de 
autorregulación estatutaria que, nas cooperativas agrarias, de servicios e do 
mar, segundo una antiga demanda do cooperativismo agrario, posibilitan 
a previsión nos estatutos de regula-lo dereito ó voto plural dos socios na 
Asemblea Xeral en proporción ó volume de actividade cooperativizada que 
desenvolva o socio coa cooperativa, sempre que ningún socio teria máis 
de dnco votos sociais, así como que o conxunto de votos plurais non supere 
o 25% dos votos soci ais da cooperativa. 



Con todo, as diferentes previsións para cada clase de cooperativas 
tentan adecuarse ás súas singularidades respectando os principios básicos 
da lei, como sucede coas de crédito e nas cooperativas de vivenda, onde 
se establece o carácter obrigatorio da auditoría externa en tódolos exerci-
cios económicos, que resulta consonte coa natureza específica das ditas 
cooperativas e co principio xeral da lei de reforzamento das garantías do 
socio. 

Na mesma liria de protección do socio, pódese engadi-la equiparación 
da contía mínima do anticipo laboral mensual co Salario Mínimo Inter-
profesional no caso das cooperativas de traballo asociado, pola súa es-
pecial significación en determinados sectores económicos nos que está 
asentada actualmente esta clase de cooperativas. 

Por outra banda, dixemos que a Lei galega de cooperativas tenta adap-
tarse á realidade do sector en Galicia, o que pode evidenciarse tamén no 
ámbito que estamos a desenvolver neste apartado da regulación de novas 
clases de cooperativas, no que figura o caso da cooperativa de explotación 
de recursos acuícolas, dos que Galicia dispón en importante volume, e que 
supón un dos sectores económicos de maior potencial que, pola súa vez, 
requiría dunha mellor estmctura empresarial, que, a través desta lei, apa-
rece satisfeita. 

Na cooperativa de explotación de recursos acuícolas, facilítase a inte-
gración dos traballadores cualificados nunha empresa para xestionar en co-
mún e explotar adecuadamente o marisqueo e a acuicultura en Galicia. 

5. Constitución das cooperativas 

A lei esixe, no seu artigo 11.1, a constitución da sociedade cooperativa 
mediante escritura pública, que terá que inscribirse no rexistro de coope-
rativas con posterioridade á realización da asemblea constituínte, inte-
grada, segundo o artigo 12, polos promotores da sociedade, que terán que 
designar entre eles o presidente e o secretario, e non resulta necesaria a re-
alización da asemblea no caso de que a escritura fose outorgada por tó-
dolos promotores e non se fixera uso da facultade de obte-la previa cua-
lificación do proxecto de estatutos por parte do rexistro de cooperativas. 

No seguinte artigo, o 13, regúlase a situación xurídica da sociedade 
cooperativa en constitución, establécese que o presidente, o secretario ou 
o promotor facultado expresamente pola asemblea constituínte deberá re-
alizar tódolos actos e as actividades necesarias para a constitución da co-
operativa e a súa posterior inscrición, ademais das que expresamente lle 
sexan encomendadas pola asemblea constituínte, e actuará ata ese mo-
mento en nome e representación da futura sociedade. 152 



Dos actos e contratos subscritos polos promotores facultados en nome 
da cooperativa, e do seu cumprimento antes da súa inscrición, respon-
derán solidariamente aqueles que os subscribisen. Tres son as excepcións 
a esta norma xeral: que fosen autorizados expresamente pola asemblea 
constituínte; que a dita asemblea acordase que a súa eficacia quedase con-
dicionada á inscrición da cooperativa, co que se ratificaría automaticamente 
por consecuencia dela; e finalmente que os acepte expresamente a coo-
perativa dentro do prazo non superior a un mes desde a súa inscrición. 

Nestes casos, tal e como indica o apartado 2 deste artigo, cesará a res-
ponsabilidade solidaria dos promotores facultados, polo que responde-
rán os socios dos actos e contratos subscritos con anterioridade á inscri-
ción, así como de tódolos gastos precisos para a práctica dela, coa achega 
social efectuada por cada un deles ou que estivesen obrigados a desem-
bolsar sempre que o patrimonio social sexa suficiente para facerlles fronte 
ás obrigas contraídas. No caso contrario, os socios virán obrigados per-
soalmente a cubri-la diferencia. 

Polo que atinxe ós estatutos, reiteramos que unha das características 
da lei galega é a potenciación da autonomía da sociedade cooperativa, o 
que se tenta afondando na súa autorregulación mediante o aumento das 
posibilidades de adaptación da norma legal de carácter xeral ó caso con-
creto de cada cooperativa e, polo tanto, mediante o incremento do conti-
do potestativo dos estatutos sociais que, como norma de autoorganización 
interna, está chamada a ter un especial protagonismo na vida social. 

Efectivamente, o artigo 14 establece que, como mínimo, os estatutos 
terán que conter unha serie de datos, entre os que figuran distintas posi-
bilidades de autorregulación que lle permiten á cooperativa, a través dos 
estatutos, poder exercitar unha serie de opcións que irán adecuando as 
previsións xerais da lei ás necesidades particulares de cada entidade. 

Así, resulta necesario que se prevexa nos estatutos a existencia ou non de 
seccións específicas (letra ri punto 15 do artigo 14.1), e, na mesma liria, os 
estatutos poden optar entre distintas formas de configuración para os seus 
órganos de administración e intervención, incluíndo a posibilidade de pre-
sencia de persoas non socias nos ditos órganos (letra m punto 13 do mes-
mo artigo 14.1) ou as condicións e requisitos para adquiri-la condición de 
socio e o réxime de baixa (letra g punto 7), e poderase, a través da regula-
ción estatutaria, nomea-lo conselleiro delegado, o administrador único pa-
ra as cooperativas de menor dimensión, modula-lo réxime de incompati-
bilidades por parentesco ou establece-la ponderación de voto en determinadas 
dases de cooperativas, así como, no eido económico, a transmisión de ache-
gas a persoas que se comprometan a ser socias. 

Resulta, por todo iso, de singular relevancia a importancia da redac-
ción dos estatutos que, como adiantei, terán que conter, como mínimo, 

unha cláusula xenérica coa que se pecha a enumeración remitíndose a cal-
quera outra materia esixida pola lei, se refire á denominación da socie-
dade; ó domicilio social; ó capital social mínimo; ó ámbito territorial onde 
desenvolverá as actividades cooperativizadas cos seus socios; á duración 
da sociedade; ás condicións e ós requisitos para adquiri-la condición de 
socio e o réxime de baixa; á cuantificación e o establecemento do réxime 
da participación mínima do socio na actividade cooperativizada que des-
envolve o seu obxecto e fin social; ás obrigas e dereitos dos socios. 

Así mesmo, os estatutos, segundo o antedito precepto, conterán as nor-
mas de disciplina social, tipificación das infraccións e sancións, proce-
demento sancionador e recursos; a forma de publicidade así como o prazo 
para convoca-la Asemblea Xeral, ordinaria e extraordinaria, en primeira 
e segunda convocatoria; a achega obrigatoria mínima ó capital social para 
adquiri-la condición de socio da cooperativa; a composición do órgano 
de administración, do de intervención e, se é o caso, do comité de recur-
sos da cooperativa, así como a duración do mandato dos seus membros; 
o réxime de transmisión das achegas dos socios e o seu dereito de reem-
bolso sobre elas; o réxime de seccións que se creen na cooperativa; e fi-
nalmente as causas de disolución da cooperativa. 

Pode observarse con nitidez tamén na regulación contida na lei res-
pecto dos estatutos a varias veces reiterada intención de reforza-lo rigor 
empresarial das cooperativas mediante a necesidade de publicación de mo-
dificacións estatutarias significativas como a variación do capital social 
mínimo ou o cambio de domicilio social. 

Polo que atinxe á escritura de constitución da sociedade cooperativa, 
o artigo 16.2 salienta que, como mínimo, terá que conte-la relación de 
promotores, cos seus datos de identificación persoal ou a razón ou de-
nominación social, se é o caso, e a actividade comprometida; a manifes-
tación dos outorgantes de que tódolos promotores reúnen os requisitos 
legais e estatutarios necesarios para ser socio da cooperativa que se cons-
fitúe; a manifestación da vontade de fundar unha cooperativa da clase de 
que se trate,os estatutos. 

Tamén conterá a dita escritura, segundo engade o antedito precepto, a 
manifestación dos outorgantes de que tódolos promotores desembolsa-
ron, como mínimo, o 25% da achega obrigatoria mínima para ser socio; a 
identificación das persoas designadas para desemperiaren os distintos car-
gos dos órganos sociais, coa aceptación e declaración expresa de non es-
taren incursas en causa de incapacidade ou incompatibilidade; o valor asig-
nado das achegas non en dirieiro; a declaración de que non existe outra 
sociedade cooperativa con idéntica denominación; e finalmente calquera 
outro pacto ou acordo que se adoptase na asemblea constituínte. 

Tralo outorgamento da escritura de constitución da sociedade coope- 
rativa, o artigo 17 dispón que os promotores facultados deberán solici- 	154 



tar no prazo de dous meses desde o seu outorgamento a inscrición da so-
ciedade no rexistro de cooperativas competente. 

Transcorridos doce meses desde o outorgamento da escritura de cons-
titución sen que se procedese á súa inscrición ou verificada a vontade de 
non inscribi-la sociedade, calquera socio poderá insta-la disolución da co-
operativa en constitución e esixir, logo de liquidación do patrimonio so-
cial, a restitución das súas achegas. 

Pois ben, sinalabamos con anterioridade que un dos obxectivos da Lei 
de cooperativas de Galicia, en concordancia co mandato constitucional, 
radica no fomento do cooperativismo, no que debemos situa-la poten-
ciación do Rexistro de Cooperativas de Galicia e a súa ampliación de fun-
cións, que poden mellorar substancialmente o servicio público que se lles 
presta ás entidades cooperativas, a terceiros e a interesados, se ben a pre-
visión legal aínda está pendente de desenvolvemento mediante o corres-
pondente Regulamento do Rexistro de Cooperativas que permita dotalo 
dos medios necesarios para poñer en práctica as previsións da lei. 

6. Condición xurídica dos socios 

Polo que respecta ós socios, responderán das débedas sociais ata o lími-
te das achegas subscritas do capital social, estean ou non desembolsadas 
na súa totalidade, e se algún socio causa baixa na cooperativa responde-
rá persoalmente durante cinco anos desde a perda da súa condición polas 
débedas sociais, despois da excusión do haber social, derivadas das obri-
gas contraídas pola cooperativa con anterioridade á súa baixa e ata o impor-
te reembolsado das súas achegas ó capital social, segundo sinala o artigo 
6 da Lei de cooperativas de Galicia. 

No que atinxe ó número de socios, o artigo 7 da lei sinala que as so-
ciedades cooperativas de primeiro grao deberán estar integradas, polo me-
nos, por catro socios, mentres que as cooperativas de segundo grao estarán 
formadas como mínimo por dúas sociedades cooperativas. 

Nas cooperativas de primeiro grao, segundo dispón o artigo 18 da lei 
galega, poderán ser socios tanto as persoas físicas coma as xurídicas, pú-
blicas ou privadas, e as comunidades de bens, mentres que nas de segundo 
grao só poderán ser socios as sociedades cooperativas e os socios de tra-
ballo daquelas, así como outras sociedades de carácter non cooperativo 
cando exista a necesaria converxencia de intereses e necesidades, sempre 
e cando os estatutos non prohíban. 

Calquera socio poderá darse de baixa voluntariamente mediante pre-
aviso por escrito ó órgano de administración nun prazo, fixado estatuta-
riamente, non superior ó ano, coa correspondente indemnización de danos 

Respecto dos dereitos dos socios, o artigo 22 dispón que estes terien, 
ademais dos dereitos que Iles outorguen as normas legais e estatutarias 
ou os acordos validamente adoptados polos órganos sociais, os seguin-
tes: a ser elector e elixible para os cargos dos órganos sociais da coope-
rativa; a formular propostas e participar con voz e voto na adopción de 
acordos, así como tarnén na actividade da cooperativa para o cumprimento 
do seu fin social; a recibi-la información necesaria para o exercicio do seus 
dereitos e o cumprimento das súas obrigas; a percibi-lo retorno coope-
rativo; á actualización e devolución das achegas ó capital social, así como 
a percibir xuros por elas, se é o caso. 

Por outra banda, o artigo 23 recoñece o dereito de todo socio á in-
formación sobre a marcha da cooperativa e establece o seu contido mí-
nimo nos seguintes termos: recibir unha copia dos estatutos; ter libre acceso 
ó exame do libro-rexistro de socios, ó libro de actas da Asemblea Xeral e 
ó libro de achegas ó capital social no domicilio social da cooperativa; ter 
á súa disposición as contas anuais, a proposta de distribución de resul-
tados, o informe de auditoría externa e dos interventores; socilitar por es-
crito do órgano de administración calquera aclaración e informe sobre a 
marcha da cooperativa e recibir do dito órgano por escrito a información 
que considere necesaria, cando o 10% dos socios da cooperativa ou 100 
socios lla soliciten. 

Segundo ternos adiantado, outra característica da lei galega é o refor-
zamento das garantías do socio, especialmente en determinadas situacións 
nas que se utilizou fraudulentamente a figura da cooperativa coa conse-
guinte perda de confianza social e dificultades de desenvolvemento coo-
perativo na zona ou sector afectado. 

Nesta dirección de reforzamento das garantías do socio, xa adianta-
mos a previsión contida na regulación das cooperativas de crédito e nas 
cooperativas de vivenda, onde se establece o carácter obrigatorio da au-
ditoría externa en tódolos exercicios económicos, así como a equipara-
ción da contía mínima do anticipo laboral mensual co Salario Mínimo 
Interprofesional no caso das cooperativas de traballo asociado. 

En igual lifla de protección ó socio, verémo-la regulación da presen-
cia de notario na Asemblea Xeral, o carácter escrito do procedemento san-
cionador e a intervención da Asemblea Xeral nos casos de expulsión, 
adernais doutra serie de medidas puntuais como evitar que os socios poi-
dan ser suspendidos do dereito de asistir á asemblea con voz ou pena-
liza-lo atraso no reembolso das achegas. 

No que atinxe ás obrigas dos socios, o artigo 24 sinala que os socios 
están obrigados a asistir a reunións da Asernblea Xeral e dos demais ór-
ganos para os que fosen convocados; cumpri-los deberes legais e estatu-
tarios; participar na actividade cooperativizada que desenvolve o obxecto 
social da cooperativa, na contía mínima obrigatoria establecida nos es- 156 



tatutos; non realizar actividades competitivas coas propias desenvolvidas 
pola cooperativa; gardar segredo sobre aqueles asuntos e datos da coo-
perativa dos que a súa divulgación poida prexudica-los intereses dela; des-
embolsa-la súas achegas ó capital social; participar nas actividades de 
formación e acepta-los cargos para os que fosen elixidos. 

7. Organización das cooperativas 

Unha das características máis destacadas da Lei galega de cooperati-
vas refírese ó reforzamento do seu carácter empresarial, do que resulta a 
necesidade de dota-las cooperativas galegas de técnicas de xestión simi-
lares ás das empresas competitivas no mercado. 

Nesta liria, a lei leva a cabo un importante esforzo no que atinxe á 
propia organización das cooperativas, para dotalas dos medios máis ade-
cuados que permitan supera-la súa imaxe de entidades filantrópicas sen 
ánimo de lucro e que posibiliten a súa incursión no mundo empresarial 
moderno. 

Para estes efectos, sinálase no artigo 30 que a Asemblea Xeral, como 
órgano supremo de expresión da vontade social, é a reunión dos socios, 
constituída co obxecto de deliberar sobre a política xeral da cooperativa 
e adoptar acordos sobre aqueles asuntos que sexan da súa competencia, 
vinculando as decisións adoptadas validamente a tódolos membros da 
cooperativa. 

Na regulación da Asemblea Xeral, en conexión coa situación xurídica 
dos socios anteriormente enunciada, evidénciase a maior participación 
democrática activa dos socios e establécense garantías adicionais, tanto 
na convocatoria da asemblea, coa previsión da convocatoria xudicial se 
os administradores non a convocan despois dos oportunos requirimen-
tos, coa conseguinte destitución inmediata do órgano de administración, 
como na comunicación ó socio da convocatoria da asemblea, na que, á 
parte das garantías ordinarias de publicación no domicilio social da co-
operativa e en cada un dos centros nos que desenvolva a súa actividade 
a cooperativa, tamén se establece a obrigatoriedade de comunicación por 
carta ó domicilio do socio. 

Así mesmo, segundo adiantamos, a regulación da Asemblea Xeral con-
tén diversas disposicións que suporien un reforzamento das garantías e 
dos dereitos do socio, tal e como pode evidenciarse coa necesidade da 
presencia de notario na Asemblea Xeral, ou co carácter escrito do proce-
demento sancionador, así como a intervención da Asemblea Xeral nos ca-
sos de expulsión, ademais doutra serie de medidas puntuais como evitar 
que os socios poidan ser suspendidos do dereito de asistir á asemblea con 

Outro dos aspectos máis salientables da regulación galega radica no po-
tenciamento da autonomía da sociedade cooperativa que, no que atinxe ó 
aspecto económico, se evidencia na posibilidade de que acordos puntuais 
da Asemblea Xeral, superando as rixideces do proceso de modificación es-
tatutaria, leven a cabo a dotación de fondos obrigatorios ou a creación de 
fondos voluntarios repartibles ou non, en todo ou en parte, o que supón 
unha importante novidade respecto da Lei estatal de cooperativas 3/8 7, 
que non admitía o carácter repartible dos fondos de reserva voluntarios. 

Nesta liria de potencia-la autorregulación, sitúase tamén a facultade 
da propia cooperativa de decidir se os cargos de presidente e vicepresi-
dente deben ser elixidos directamente na Asemblea Xeral ou se poden ser 
atribuídos dentro do órgano de administración de entre os conselleiros 
elixidos previamente pola asemblea. 

Así as cousas, reitérase que delimitase con claridade a delimitación com-
petencial da Asemblea Xeral, a quen, segundo dispón o artigo 31, Ile co-
rresponde en exclusiva a aprobación do plan empresarial da cooperativa, 
así como o nomeamento e a revogación dos administradores, interven-
tores, liquidadores e auditores de contas. 

Correspóndelle tamén en exclusiva á Asemblea Xeral, de acordo co mes-
mo artigo 31, o exame da xestión social, a aprobación das contas anuais, 
o establecemento de novas achegas obrigatorias ou voluntarias, a emisión 
de obrigas, títulos participativos ou outro tipo de participacións, a apro-
bación ou modificación do regulamento de réxime interno da cooperati-
va, o establecemento ou a modificación das cotas de ingreso ou periódi-
cas e a constitución de cooperativas de segundo grao e doutras formas de 
participación económica. 

Igualmente lle corresponde á Asemblea Xeral, en réxime de exclusivi-
dade, a modificación dos estatutos, así como a fusión, escisión, transfor-
mación, disolución e liquidación da sociedade, a creación de seccións, a 
cesión ou o alleamento da sociedade e tódolos demais acordos nos que 
así o estableza a lei ou os estatutos. 

No artigo 32 sinálase que a Asemblea Xeral ordinaria terá competen-
cia para examina-la xestión social, aproba-lo plan empresarial e as con-
tas anuais e resolver sobre a distribución dos excedentes ou a imputación 
das perdas, polo que terán carácter de extraordinarias tódalas demais asem-
bleas xerais. 

Pois ben, fronte ás competencias perfectamente definidas da Asemblea 
Xeral, a que se reservan as decisións de importancia e transcendencia, re-
fórzase a capacidade de xestión do órgano de administración, que é o Con-
sello Rector, superando a confusión de funcións e competencias existentes 
ata a entrada en vigor da Lei galega de cooperativas. 

	

Así, fronte á competencia exclusiva da asemblea no que atinxe á apro- 	121 

de administración a súa xestión e execución, de xeito que, unha vez apro-
badas pola asemblea as lirias de actuación, o Consello Rector actúa sen 
precisa-lo continuo referendo dela. 

En referencia ó Consello Rector, o artigo 41 sinala que este é o órgano 
de goberno, xestión e representación da sociedade cooperativa, a pesar 
de que nas cooperativas nas que o número de socios sexa inferior a dez, 
os estatutos poderán establece-la existencia dun administrador único, per-
soa física que deberá te-la condición de socio, coas competencias e co ré-
xime establecido para o Consello Rector. 

Polo que respecta á representación do Consello Rector, o artigo 42 dis-
pón que esta se entenderá en xuízo e fóra del a tódolos asuntos concer-
nentes á cooperativa e correspóndelle ó presidente do Consello Rector ou 
ó administrador único a representación legal dela, sen prexuízo de inco-
rrer en responsabilidade se a súa actuación non se axusta ós acordos da 
Asemblea Xeral ou do propio Consello. 

No artigo 43 establécese que serán os propios estatutos os que deter-
minen a composición e a organización do Consello Rector sen que o núme-
ro de membros sexa inferior a tres, e debe existir en todo caso un presidente, 
un vicepresidente e un secretario, agás nas cooperativas de traballo asociado 
cando o número de socios sexa inferior a catro, nas que o consello estará 
formado por dous membros, polo que non se esixirá o cargo de vicepre-
sidente. 

No seguinte artigo, o 44, disponse que os administradores e os suplentes 
serán elixidos pola Asemblea Xeral de entre os socios en votación secreta 
polo maior número de votos. Poderán se o prevén os estatutos, elixirse 
ata un 25% dos membros do Consello Rector entre persoas físicas non 
socias, agás os presidente e o vicepresidente que deberán ser, en todo caso, 
socios da cooperativa, e serán elixidos directamente pola Asemblea Xe-
ral, agás que os estatutos disporian expresamente que poderán selo po-
los membros do Consello Rector de entre os seus comporientes, tralo que 
se conclúe salientando que o nomeamento dos concelleiros producirá efec-
tos desde o momento da súa aceptación. 

Segundo pode facilmente observarse, a Lei de cooperativas de Galicia 
tenta reforza-lo seu carácter empresarial a través de distintas opcións sus-
ceptibles de utilización en función dos intereses de cada cooperativa; ad-
mítese o administrador único en cooperativas de menos de 10 socios 
para reduci-la complexidade dun órgano de administración en coopera-
tivas de reducido tamario, ou posibilítase o nomeamento de conselleiros 
delegados ou conselleiros non socios e tamén se reducen os atrancos 
para retribuí-los administradores ou mesmo se equipara o réxime de res-
ponsabilidade dos administradores co réxime común de responsabili- 

111 
	dade esixible ós administradores de sociedades anónimas ou limitadas. 

159 
	Todo iso ten a finalidade non disimulada de profesionaliza-la a fun- 



ción administradora, sen desnaturalizar, en ningún caso, o propio mo-
delo cooperativo, para o que se prevén suficientes cautelas tales como a 
fixación de porcentaxes máximas, maiorías reforzadas ou límites á dele-
gación de competencias. 

Segundo o artigo 53, a Asemblea Xeral elixirá, mediante votación se-
creta polo maior número de votos, de entre os socios da cooperativa os 
interventores titulares e os suplentes. 0 número vén determinado estatu-
tariamente, e establécese, entre as funcións dos interventores a da censura 
das contas anuais antes da súa presentación á Asemblea Xeral mediante 
informe emitido para o efecto, convocar Asemblea Xeral nos supostos e a 
través dos procedementos establecidos nesta lei, controla-la levanza dos 
libros, solicitar do Consello Rector todas aquelas informacións sobre a 
marcha da cooperativa, decidir sobre a idoneidade do escrito ou poder 
que acredite a representación nas asembleas xerais e impugnar ante a 
Asemblea Xeral a valoración dos bens ou dereitos como achega ó capital 
social. 

No artigo 57 deterrnínase a figura do letrado asesor designado por acor-
do da Asemblea Xeral para realizar auditoría externa de contas. Este letra-
do asesor deberá dictaminar en todo caso se son conformes co dereito os 
acordos adoptados por aqueles que sexan inscribibles en calquera rexistro 
público, e o seu exercicio é incompatible con calquera cargo doutros órga-
nos sociais e non poderá ser socio da cooperativa nen manter con ela rela-
cións comerciais ou contractuais que non sexan as propias de asesoramento 
xurídico. 

Neste capítulo correspondente á organización das cooperativas quero 
tamén lembrar que outra das características da lei galega é o fomento do 
cooperativismo, para o que resulta importante a creación do Consello Ga-
lego de Cooperativas, como máximo órgano de promoción e de difusión 
do cooperativismo en Galicia, cunha composición na que maioritariamente 
están presentes os representantes do cooperativismo, con funcións con-
sultivas de emisión de informes preceptivos sobre os proxectos de dispo-
sicións legais que Ile afecten ó cooperativismo, a colaboración na 
investigación, planificación e execución dos programas de fomento, e á pla-
nificación e xestión de fondos de formación e de promoción das coope-
rativas. 

Nesta mesma liña de fomento do cooperativismo, xunto co importante 
papel do Consello estatuído como inmellorable vía de participación do 
propio movemento cooperativo en conexión directa coa realidade do sec-
tor, a lei tamén reorganiza o Fondo de Formación e Promoción, e acouta 
as súas finalidades de xeito que responda ó principio cooperativo de edu-
cación, formación e información e se converta en instrumento adecuado 
para satisface-las necesidades de formación e para fomenta-los impres-
cindibles procesos de intercooperación. 160 



Polo que respecta, por último, á contabilidade, o artigo 72 da lei dis-
pón que as cooperativas deberán levar en orde e ó día o libro-rexistro de 
socios, o libro-rexistro de achegas ó capital social, o libro de actas da Asem-
blea Xeral, do órgano de administración, de informes de censura de con-
tas, dos liquidadores e finalmente o libro de inventarios e balances e o  li-
bro diario, así como calquera outro que veña esixido por disposición legal. 
Os ditos libros estarán baixo custodia, vixilancia e responsabilidade do 
Consello Rector. 

No seguinte artigo, o 73, establécese que as cooperativas deberán levar 
unha contabilidade ordenada e adecuada á súa actividade consonte o 
establecido no Código de comercio, o Plan xeral contable e as singulari-
dades da natureza do réxime económico da sociedade cooperativa. As 
contas anuais da cooperativa comprenderán, segundo o apartado 2 deste 
artigo, o balance, a conta de perdas e ganancias e a memoria. 

A necesidade dun Plan Xeral de contabilidade adaptado ás sociedades 
cooperativas xa era necesario con anterioridade á lei galega, pero, despois 
da lei resulta imprescindible. 

8. Modificación e liquidación das cooperativas 

Baixo este epígrafe, analizaremos sumariamente as previsións legais, 
non só no que respecta ó proceso de disolución e liquidación das coo-
perativas, senón tamén previamente, durante a súa vixencia, os procesos 
de fusión, escisión ou transformación dunha cooperativa en sociedade ci-
vil ou mercantil. 

Sobre a fusión, o artigo 75 da lei dispón que as sociedades coopera-
tivas poderán integrarse mediante a fusión de varias cooperativas para cons-
tituír unha nova ou mediante a absorción dunha ou máis destas por outra 
xa existente. Nestes casos as sociedades cooperativas quedarán disoltas e 
os seus patrimonios e socios pasarán á sociedade nova ou absorbente. 

No artigo 80 sinálase o dereito de separación do socio da cooperativa 
se este votase en contra da fusión ou exprésase a súa desconformidade 
con ela mediante escrito dirixido ós administradores no prazo de dous 
meses desde a publicación do último dos anuncios do acordo de fusión. 

Polo que atinxe á escisión, a regulación do dito proceso contida no ar-
tigo 83 dispón que a cooperativa poderá escindirse mediante a súa diso-
lución, sen liquidación, e dividiuse o seu patrimonio social e colectivo de 
socios en dúas ou máis partes, que se traspasarán en bloque a cooperati-
vas de nova creación ou absorbidas por outras xa existentes. Para proce-
der á escisión, esixirase o desembolso das achegas subscritas e non des-
embolsadas polos socios da cooperativa. 

	 En canto á transformación dunha cooperativa en sociedade civil ou 



mercantil de calquera clase, de conformidade coa normativa que lles re-
sulte aplicable, a dita operación non afecta a personalidade xurídica da 
sociedade transformada, segundo se especifica no artigo 84 da lei. 

Os requisitos que, segundo o dito precepto, rexerán a mencionada trans-
formación, o acordo de transformación adoptado pola Asemblea Xeral, 
a aprobación por parte desta do balance da sociedade previamente au-
ditado externamente, e a elevación de todo o anterior á escritura pública, 
que incorporará informe dos expertos independentes sobre o patrimonio 
social que serán designados de conformidade co previsto na lexislación 
mercantil ou, no seu defecto, polo Consello Galego de Cooperativas. 

No artigo 85 establécese que calquera sociedade ou agrupación de ca-
rácter non cooperativo poderá transformarse en cooperativa dalgunha das 
clases reguladas na lei, sempre que non exista precepto legal que o pro-
híba expresamente, e a transformación acordaraa a Xunta Xeral, ou farase 
mediante o sistema válido equivalente para expresa-la vontade social. 

Polo que se refire ás causas de disolución, o artigo 86 determina como 
tales os seguintes: por acordo da Asemblea Xeral, adoptado por maioría 
dos dous tercios dos votos presentes e representados, por cumprimento 
do termo fixado nos estatutos, por finalización e cumprimento da acti-
vidade empresarial, social ou económica que constituía o seu obxecto so-
cial, ou pola imposibilidade notoria e manifesta do seu cumprimento, 
ou finalmente pola reducción do capital social mínimo estatutario ou do 
número de socios necesarios para constituí-la cooperativa da clase e grao 
de que se trate. 

No que respecta á liquidación, unha vez aberto o proceso, o artigo 89 
sinala que se designarán os liquidadores de entre os socios da coopera-
tiva en número impar, elixidos mediante votación secreta pola Asemblea 
Xeral. 0 nomeamento dos liquidadores non producirá efectos ata o mo-
mento da súa aceptación e a súa renuncia poderá ser aceptada pola Asem-
blea Xeral aínda que o asunto non conste na orde do día. 

Durante o período de liquidación observaranse, tal e como indica o 
apartado 5 do citado artigo, as normas legais e estatutarias aplicables so-
bre o réxime das asembleas xerais. 

Polo que atinxe ás funcións dos liquidadores, o artigo 91 dispón que 
estarán facultados para realizar cantas operacións sexan necesarias para a 
liquidación, así como levar e custodia-los libros e a correspondencia da co-
operativa velando pola integridade do seu patrimonio, realiza-las opera-
cións pendentes e as nova que sexan necesarias para a liquidación da coo-
perativa, allea-los bens sociais, reclamar e percibi-los créditos pendentes e 
paga-las débedas sociais, concertar transaccións e compromisos cando así 
llesconveria ós intereses sociais e pagarlles ós acredores e ós socios e trans-
feri-lo remanente da cooperativa ó Consello Galego de Cooperativas. 

9. Consideracións conclusivas 

Como consideracións finais, quero subliñar que a Lei de cooperativas 
de Galicia supuxo un importante avance respecto da regulación da ma-
teria, e resultou concorde no esencial tanto cos principios da Alianza Co-
operativa Internacional, asumidos polas distintas lexislacións conviventes 
no Estado Español e revisados no ano 1995, en Manchester, con motivo 
do seu centenario, como, así mesmo, coa normativa estatal e autonómica, 
se ben adaptada ás especificidades propias da nosa terra, polo que resul-
tou en aspectos concretos pioneira. 

Agora ben, ó ser unha regulación cooperativa da nosa Comunidade 
Autónoma axeitada ás peculiaridades das entidades galegas, non poden 
obviarse as limitacións derivadas da existencia de normativa de ámbito 
e competencia estatal, como é a mercantil, laboral e de Seguridade So-
cial, procedemental e sectorial específica que, máis ou menos directamente, 
acouta a marxe real de regulación da Comunidade Autónoma, como pode 
observarse pola regulación da opción sobre o réxime de Seguridade So-
cial aplicable ós socios traballadores das cooperativas de traballo asociado, 
no que simplemente pode extrapolarse a regulación estatal aplicable. 

Como se dixo ó principio deste traballo, trátase dun sector que 
agrupa máis de 100.000 persoas, entre socios e traballadores das distin-
tas empresas; coexisten grandes empresas en proceso de maior crece-
mento con pequenas cooperativas que subsisten con enormes dificulta-
des, polo que un valor que se lle debe dar á lei galega é a súa constante 
busqueda de solucións de equilibrio entre os moi diferentes -e lexíti-
mos- intereses existentes, o que se acadou incluso nos temas de máis di-
fícil conciliación, como son conxuga-lo principio democrático co esta-
blecemento do dereito ó voto plural ponderado, que, sen embargo, 
resulta máis que necesario en determinadas cooperativas, que precisan 
mecanismos para o recoñecemento da especial e decisiva participación 
dos socios na actividade cooperativizada. 

Segundo queda dito, a lei galega, superando os aspectos da Lexisla-
ción estatal claramente inadecuados para a realidade do cooperativismo 
en Galicia, tenta reforza-lo carácter empresarial das cooperativas, poten-
cia-la súa autonomía a través da autorregulación estatutaria, reforza-la trans-
parencia da cooperativa e das garantías do socio, así como, en definitiva, 
fomenta-lo cooperativismo, co que dou por concluída esta breve aproxi-
mación á Lei galega de cooperativas, que moi gustoso someto a calquera 
outra consideración mellor fundada. G 

